ԱՄՓՈՓԱԹԵՐԹ

«Հայաստանի Հանրապետության 2022 թվականի պետական բյուջեի մասին»   Հայաստանի Հանրապետության օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու և մեկ անձից գնում կատարելու թույլտվություն տալու մասին
	1.   ՀՀ ֆինանսների նախարարություն
	29.09.2022թ.

	
	N 01/4-1/16817-2022

	1. Նախագծի փաթեթը չի պարունակում հիմնավորումներ նախագծի 3-րդ կետում նշված գնման առարկաների՝ 

 - որոշման ուժի մեջ մտնելուց մինչև 2023 թվականի ավարտը հրատապության հիմքով մեկ անձից ձեռք բերելու անհրաժեշտության վերաբերյալ: Այս կապակցությամբ առաջարկում ենք քննարկել վերջիններիս ձեռքբերումը Գնումների մասին ՀՀ օրենքի 15-րդ հոդվածի 6-րդ մասի համաձայն մրցակցային ընթացակարգերի կիրառմամբ ձեռք բերելու հնարավորության հարցը, ընդ որում ընթացակարգերը պատվիրատուն կարող է կազմակերպել նաև նախագծի հաստատմանը զուգահեռ:
 - գնման ընթացակարգերը գնումների մասին ՀՀ օրենսդրության պահանջների նկատմամբ բացառություններով կազմակերպելու անհրաժեշտության վերաբերյալ, նկատի ունենալով, որ դրանք չսահմանելու պարագայում ընթացակարգերին մասնակցելու հնարավորություն կունենա ցանկացած մասնակից:
    Վերոնշյալ առաջարկը չընդունելու դեպքում առաջարկում ենք խմբագրել նախագիծը, նախատեսելով, որ եթե «Ոստիկանության տեսալուսանկարահանող էլեկտրոնային համակարգերի կենտրոն» ՊՈԱԿ-ն ընդհանուր կառավարումն իրականացնող լիազորված մարմնի ղեկավարի որոշման առկայության դեպքում նախագծում նշված գնման առարկաների ձեռքբերումը կիրականացնի հրատապության հիմքով պայմանավորված մեկ անձից գնման ձևով, ապա վերջինս կարող է չկիրառել ՀՀ կառավարության 04/05/2017թ. N 526-Ն որոշման N 1 հավելվածով հաստատված կարգի 21-րդ կետի 1-ին ենթակետի դ պարբերության և  71-րդ կետի 1-ին ենթակետի «ա» պարբերության պահանջները (ՀՀ կառավարության 06/04/2017թ. N 386-Ն որոշման 2-րդ կետի 1-ին ենթակետի պահանջները տվյալ դեպքում կիրառելի չեն, քանի որ հիշյալ կազմակերպությունն էլեկտրոնային գնումների համակարգի միջոցով գնումներ չի կատարում):
	Նախագծի 3-րդ կետում նշված ՝ որոշման ուժի մեջ մտնելուց մինչև 2023 թվականի ավարտը հրատապության հիմքով ապրանքների, աշխատանքների և ծառայությունների մեկ անձից ձեռք բերելու անհրաժեշտությունը պայմանավորված է գործող էլեկտրոնային համակարգերի  կառավարման, շահագործման և տեխնիկական սպասարկման աշխատանքների անընդհատությունն ապահովելու հանգամանքով։ Խնդիրը կայանում է նրանում, որ նշված տեսանկյունից նպատակահարմար չէ նորաստեղծ ՊՈԱԿ-ի կողմից կարճաժամկետ (2,5 ամսվա համար) պայմանագրերի կնքումը (վերակնքումը) և այդ պայմանագրերը նախատեսվում է կնքել (վեակնքել) ներառելով առնվազն 2023 թվականը։ 
Ընդունվել է:

	2. Նախագծի հավելված 5-ում՝


- 66161100/2 և 66161100/3 ԳՄԱ կոդերով գնման առարկաների տողերում առկա են կնքված պայմանագրեր, իսկ 72261160/7 ԳՄԱ կոդով գնման առարկայի տողում առկա չեն միջոցներ, ուստի նախատեսվող նվազեցումները հնարավոր չէ կատարել,


- նվազեցվող տողերում Միավորի գինը սյունակում նշված թվերն անհրաժեշտ է լրացնել դրական նշանով, իսկ Քանակը սյունակում նշվածները՝ բացասական նշանով:


	Ընդունվել է: 

Առաջին երկու ԳՄԱ կոդերով գնման առարկաների գծով կնքված պայմանագրերի նվազեցումները կատարման ընթացքում են:

PPCM էլեկտրոնային համակարգում 72261160/7 ԳՄԱ կոդով գնման առարկայի ձեռքբերման նպատակով ընթացիկ գումար դաշտում առկա է  442.0 մլն. դրամ ֆինանսական միջոցներ: 

	3. Նախագծի հավելված 4-ի աղյուսակը համապատասխանեցնել ՀՀ վարչապետի ս.թ. մարտի 15-ի N 02/16.10/7977-2021 հանձնարարականի 10-րդ կետի պահանջներին:
	Ընդունվել է: 



	2.  ՀՀ վարչապետի աշխատակազմի

իրավաբանական վարչություն
	06.10.2022թ.

	
	Աշխատանքային կարգով

	1. Ներկայացված նախագծի 2-րդ կետով նախատեսվում է թույլատրել ՀՀ ոստիկանության պետին ՀՀ կառավարության 2003 թվականի դեկտեմբերի 24-ի N 1937-Ն որոշման 2-րդ կետի համաձայն «Ոստիկանության տեսալուսանկարահանող էլեկտրոնային համակարգերի կառավարման կենտրոն» ՊՈԱԿ-ին հատկացնել դրամաշնորհ՝ կանոնադրական նպատակների իրագործման համար: Համաձայն «ՀՀ 2022 թվականի պետական բյուջեի մասին» օրենքի 7-րդ հոդվածի 17-րդ մասի՝  ՀՀ  2022 թվականի պետական բյուջեից դրամաշնորհներն իրավաբանական անձանց տրամադրվում են ՀՀ օրենսդրությամբ սահմանված մրցույթի ընթացակարգով, բացառությամբ այն դեպքերի, երբ այդ միջոցների հաշվին ծրագրերի և միջոցառումների իրականացումը կարող է իրականացվել միայն կոնկրետ իրավաբանական անձի միջոցով` բացառիկության հանգամանքով պայմանավորված: Ընդ որում, առանց մրցույթի իրավաբանական անձին դրամաշնորհի տրամադրումն իրականացվում է կառավարության որոշմամբ: Ասվածի համատեքստում նախագծի հիմնավորման  մեջ առանց մրցույթի դրամաշնորհ տրամադրելու  բացառիկության հանգամանքը ծանրակշիռ հիմնավորվան կարիք ունի:
	Ընդունվել է:

	2. Ներկայացված նախագծի 3-րդ  կետով նախատեսվում է սահմանել, որ (...) ապրանքների, աշխատանքների, ծառայությունների ձեռքբերումը կատարել «Գնումների մասին» ՀՀ օրենքի 23-րդ հոդվածի 1-ին մասի 2-րդ կետի հիման վրա` մեկ անձից գնման ձևով իրականացման դեպքերում կարող են չկիրառվել ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 21-րդ կետի 1-ին ենթակետի «դ» պարբերության, 71-րդ կետի 1-ին ենթակետի «ա» պարբերության պահանջները: Սակայն առաջարկվող կարգավորումը չի բխում ՀՀ օրենսդրության, այդ թվում՝ «Նորմատիվ իրավական ակտերի մասին» ՀՀ օրենքի պահանջներից, հաշվի առնելով այն հանգամանքը, որ ՀՀ օրենսդրությունում և հիշյալ օրենքում առկա չէ գործող որևէ իրավական նորմի  չկիրառելու հետ կապված կարգավորում:
	Չի ընդունվել

ՀՀ կառավարության  2022 թվականի հուլիսի 14-ի  թիվ  1091-Ն  որոշման համաձայն՝ «Սեքյուրիթի Դրիմ» ՍՊ ընկերությունը հավատարմագրային կառավարման պայմանագիրը լուծելու մասին ծանուցումը ստանալուց հետո 90-րդ օրը դադարեցնելու է ծառայության մատուցումը, որը հաշվարկի արդյունքում համապատասխանում է 2022 թ. հոկտեմբերի 19-ին: Դրանից հետո սպասարկումն իրականացվելու է ՊՈԱԿ-ի կողմից: Փաստացի 2022 թ. հոկտեմբերի 20-ից հետո միայն ՊՈԱԿ-ն է հնարավորություն ունենալու ստանալ շահագործվող գույքը, ներգրավվել իրականացվող աշխատանքների կատարմանն ու կազմակերպմանը, գործնականում մասնագիտորեն գնահատել կարիքները, որի համար անհրաժեշտ  է ողջամիտ ժամկետ:  
Հաշվի առնելով այն հանգամանքը, որ Կազմակերպությունը տվյալ պահին չունի անհրաժեշտ մասնագիտական խումբ 2022-2023 թվականների կարիքների համար գնման գործընթացները սկսելու համար, քանի որ մասնագիտական անձնակազմի համալրումը իրականացվելու է սկսած 2022 թվականի հոկտեմբերի 20-ից, ինչպես նաև՝ տվյալ ժամկետից սկսած Կազմակերպության կողմից պետք է ապահովվի նաև տեխնիկական վերահսկողության էլեկտրոնային համակարգերի (այսուհետ՝ Համակարգեր) կառավարման, շահագործման և տեխնիկական սպասարկման անընդհատությունը, և որ «Գնումների մասին» ՀՀ օրենքի 23-րդ հոդվածի 1-ին մասի 2-րդ կետի կիրառման դեպքում (առանց բացառությունների կիրառման) գնման ընթացակարգի արդյունքում պայմանագրի կնքման կանխատեսվող ժամկետը կարող է լինել գնման ընթացակարգը հրապարակելու օրվանից հաշված 20-40-րդ օրը (կախված ընթացքից), գնանշման հարցման ընթացակարգի կիրառման դեպքում (գնումների բազային միավորի ութսունապատիկը չգելազանցելու դեպքում)՝ 25-45-րդ օրը (կախված ընթացքից), իսկ բաց մրցույթի կիրառման դեպքում (գնումների բազային միավորի ութսունապատիկը գերազանցելու դեպքում, ինչպես նաև որպես նախընտրելի ձև)՝ 60-80-րդ օրը (կախված ընթացքից), ուստի գնման առարկաների ձեռբերումը նշված գնման ընթացակարգերով իրականացվելու դեպքում կարող է հանգեցնել Համակարգերի ժամանակավոր անաշխատունակությանը, որի արդյունքում պետությունը կարող է կրել ֆինանսական վնասներ (օրական մոտ 30 մլն ՀՀ դրամ) և համակարգի անդառնալի կորուստների: Նման ռիսկերից խուսափելու և կազմակերպության գործունեության բնականոն ընթացքն ապահովելու նպատակով առաջարկվում է Կազմակերպության 2022 թ. կարիքների համար հրատապ համարվող գնման գործընթացներն իրականացնել «Գնումների մասին» ՀՀ օրենքի 23-րդ հոդվածի 1-ին մասի 2-րդ կետի հիման վրա՝ չկիրառելով ՀՀ կառավարության 2017 թվականի մայիսի 4-ի N 526-Ն որոշմամբ հաստատված գնումների գործընթացի կազմակերպման կարգի (այսուհետ՝ Կարգ) 21-րդ կետի 1-ին ենթակետի «դ» պարբերության և 71-րդ կետի 1-ին ենթակետի «ա» պարբերության պահանջները: Տվյալ կարգավորումը, սակայն, հարկավոր է կիրառել նաև 2023 թվականի կարիքների գնումների համար, քանի որ մրցակցային ձևերի կիրառման արդյունքում պայմանագիր չկնքվելու դեպում հարկավոր է լինելու իրականացնել նոր գնման ընթացակարգ, իսկ մինչև ընթացակարգի արդյունքում պայմանագրի կնքումը հարկավոր կլինի հրատապ կնքել պայմանագրեր և ապահովել համակարգի աշխատանքի անընդհատությունը:  

Վերոնշյալ կարգավորումները հնարավորություն կտան Կազմակերպությանը անցումային փուլն իրականացնել հնարավորինս առանց ցնցումների ապահովելով շարունակական պայմանագրեր և Համակարգերի աշխատանքի անընդհատությունը: 

	3. Բացի այդ առաջարկվող գնման ձևի ընտրությունը խնդրահարույց է «Գնումների մասին» ՀՀ օրենքի 23-րդ հոդվածի 1-ին մասի 2-րդ կետի տեսանկյունից, համաձայն որի՝ գնումը կարող է կատարվել մեկ անձից եթե՝   2) արտակարգ կամ չնախատեսված այլ իրավիճակի առաջացման հետևանքով ծագել է գնման անհետաձգելի պահանջ և, արտակարգ կամ չնախատեսված այլ իրավիճակից ելնելով, գնման այլ ձևերի կիրառումը ժամկետի առումով անհնար է, պայմանով, որ նման պահանջը  հնարավոր չէր օբյեկտիվորեն կանխատեսել: Նախագծի հիմնավորումներից պարզ չէ, թե առկա է արդյոք «Գնումների մասին» օրենքի 23-րդ հոդվածի 1-ին մասի 2-րդ կետով նկարագրված դեպքը, այս մասով նախագծի հիմնավորումները լրամշակման կարիք ունեն:   
	Ընդունվել է

	3.  ՀՀ արդարադատության նախարարություն
	07.10.2022թ.

	1. Նախագծի 2-րդ կետով նախատեսվում է թույլատրել  ՀՀ ոստիկանության պետին ՀՀ ոստիկանության բյուջեի միջոցների հաշվին «Ոստիկանության տեսալուսանկարահանող էլեկտրոնային համակարգերի կառավարման կենտրոն» ՊՈԱԿ-ին հատկացնել դրամաշնորհ:

Նախագծի նախաբանում՝ որպես վերոնշյալ կարգավորման լիազորող նորմի, հղում է կատարվում ՀՀ կառավարության 2003 թվականի դեկտեմբերի 24-ի N 1937-Ն որոշման 2-րդ կետին:

Այս առումով հարկ ենք համարում անդրադառնալ հետևյալ իրավական նորմերին. 

ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: «Նորմատիվ իրավական ակտերի մասին» օրենքի 2-րդ հոդվածի 1-ին մասի 3-րդ կետի համաձայն՝ ենթաօրենսդրական նորմատիվ իրավական ակտը Սահմանադրության և օրենքների հիման վրա և դրանց իրականացումն ապահովելու նպատակով օրենքով լիազորված լինելու դեպքում Սահմանադրությամբ նախատեսված մարմինների ընդունած նորմատիվ իրավական ակտ է:

Նույն օրենքի 13-րդ հոդվածի 1-ին մասի համաձայն՝  ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:

Հիմք ընդունելով վերոնշյալը՝ հայտնում ենք, որ ՀՀ կառավարության որոշումը՝ որպես ենթաօրենսդրական նորմատիվ իրավական ակտ չի կարող համարվել մեկ այլ ենթաօրենսդրական նորմատիվ իրավական ակտի ընդունման համար լիազորող նորմ:

Բացի այդ, ՀՀ կառավարության 2003 թվականի դեկտեմբերի 24-ի N 1937-Ն որոշման 2-րդ կետը սահմանում է, որ պետական այլ ֆինանսական միջոցների հաշվին սուբսիդիաները և դրամաշնորհները հատկացվում են սույն որոշման 1-ին կետով հաստատված կարգի համաձայն, եթե Հայաստանի Հանրապետության կառավարության որոշմամբ այլ բան նախատեսված չէ: 
Այսինքն, վերը նշվածից պարզ է դառնում, որ ՀՀ կառավարության 2003 թվականի դեկտեմբերի 24-ի N 1937-Ն որոշման 2-րդ կետը չի պարունակում դրույթներ դրամաշնորհ հատկացնելու թույլտվության վերաբերյալ:
Միաժամանակ, ի գիտություն հարկ է նկատի ունենալ, որ ՀՀ կառավարության 2003 թվականի դեկտեմբերի 24-ի N 1937-Ն որոշման նախաբանը ևս ունի վերանայման կարիք՝ քանզի բացակայում է համապատասխան ակտի ընդունման իրավական հիմքը:
	Ընդունվել է:
Չի մտնում ՀՀ ոստիկանությունը լիազորությունների մեջ:


	 2.Նախագծի 3-րդ կետով սահմանվում է, որ «Ոստիկանության տեսալուսանկարահանող էլեկտրոնային համակարգերի կառավարման կենտրոն» պետական ոչ առևտրային կազմակերպության կողմից տեխնիկական վերահսկողության էլեկտրոնային համակարգերի կառավարման, շահագործման և տեխնիկական սպասարկման աշխատանքների անընդհատությունն ապահովելու նպատակով սույն որոշումն ուժի մեջ մտնելուց հետո մինչև 2023 թվականի ավարտն ապրանքների, աշխատանքների, ծառայությունների ձեռքբերումը կատարվելու է «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետի հիման վրա:

Այս առումով հայտնում ենք հետևյալը.

«Գնումների մասին» օրենքի 23-րդ հոդվածի համաձայն՝ գնումը կարող է կատարվել մեկ անձից, եթե`
1. գնման ենթակա ապրանքը, աշխատանքը կամ ծառայությունը հնարավոր է ձեռք բերել միայն մեկ անձից, որը պայմանավորված է նրա հեղինակային և հարակից իրավունքներով, հատուկ կամ բացառիկ իրավունքի առկայությամբ.
2.արտակարգ կամ չնախատեսված այլ իրավիճակի առաջացման հետևանքով ծագել է գնման անհետաձգելի պահանջ և, արտակարգ կամ չնախատեսված այլ իրավիճակից ելնելով, գնման այլ ձևերի կիրառումը ժամկետի առումով անհնար է, պայմանով, որ նման պահանջը հնարավոր չէր օբյեկտիվորեն կանխատեսել.
Վերոգրյալ կարգավորումից պարզ է դառնում, որ Օրենքում հստակ նախատեսված են այն բացառիկ դեպքերը, որոնց առկայության պայմաններում թույլատրվում է գնումն իրականացնել մեկ անձինց: 

Մինչդեռ, Նախագծին կից ներկայացված հիմնավորմամբ առկա չեն վերլուծություններ այն մասին, որ սույն Նախագծով նախատեսված գնումը ծագել է արտակարգ կամ չնախատեսված այլ իրավիճակի առաջացման հետևանքով, կամ արտակարգ կամ չնախատեսված այլ իրավիճակից ելնելով, գնման այլ ձևերի կիրառումը ժամկետի առումով դարձել է անհնար կամ էլ նման պահանջը հնարավոր չէր օբյեկտիվորեն կանխատեսել:

Միաժամանակ, հայտնում ենք, որ նմանատիպ նախագծերի ներկայացումը՝ առանց բավարար հիմնավորումների, չի բխում «Գնումների մասին» օրենքով սահմանված գնումների գործընթացի սկզբունքներից, որոնք են՝
1. գնման գործընթացի միասնական կանոններով մրցակցային, թափանցիկ, համաչափ, հրապարակային և ոչ խտրական հիմունքներով կազմակերպումը.
2. պայմանագրի կնքման նպատակով մասնակիցների շրջանակի ընդլայնումը և նրանց միջև մրցակցության խրախուսումը.

3. ցանկացած անձի համար, անկախ նրա օտարերկրյա ֆիզիկական անձ, կազմակերպություն կամ քաղաքացիություն չունեցող անձ լինելու հանգամանքից, գնման գործընթացին մասնակցելու իրավահավասարությունը: 
Ուստի, հաշվի առնելով վերոգրյալը, ինչպես նաև կարևորելով բացառապես օրենքով նախատեսված դեպքերում և հիմքերով մեկ անձից գնումների ընթացակարգի իրականացումը՝ հայտնում ենք, որ լրացուցիչ հիմնավորման կարիք ունի Նախագծի 3-րդ կետով նախատեսված գնման առարկաների ձեռքբերումը մեկ անձից գնումներ կատարելու ընթացակարգով իրականացնելը:

- Միաժամանակ, հայտնում ենք, որ Նախագծի վերնագիրը վերաբերում է «Հայատանի Հանրապետության 2022 թվականի պետական բյուջեի մասին» օրենքում վերաբաշխում և փոփոխություններ կատարելուն, մինչդեռ Նախագծի 1-ին կետով նախատեսվում է վերոնշյալ օրենքում կատարել միայն վերաբաշխում:

Հաշվի առնելով վերոգրյալը, հայտնում ենք, որ Նախագծի վերնագիրն ու բովանդակությունն անհրաժեշտ է համապատասխանեցնել միմյանց: Սույն դիտողությունը բխում է «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջից, որի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
	Ընդունվել է:

Նախագծի վերնագիրը և հիմնավորումը լրամշակվել են


	5. ՀՀ ֆինանսների նախարարություն
	11.10.2022

	
	Աշխատանքային կարգով

	Ֆինանսատնտեսական նախարարական կոմիտե

Մշտապես գործող ֆինանսատնտեսական նախարարական կոմիտեի ս.թ. հոկտեմբերի 11-ի նիստի օրակարգում ընդգրկված` «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում և փոփոխություններ, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ


Նախագծով նախատեսվում է ՀՀ 2022 թվականի պետական բյուջով ՀՀ ոստիկանության ընդհանուր միջոցների շրջանակներում կատարել վերաբաշխում՝ 728,412.0 հազար դրամ հատկացնելով «Ոստիկանության տեսալուսանկարահանող էլեկտրոնային համակարգերի կառավարման կենտրոն»  պետական ոչ առևտրային կազմակերպությանը ՀՀ ոստիկանության էլեկտրոնային համակարգերի կառավարման, շահագործման և տեխնիկական սպասարկման աշխատանքների անընդհատության ապահովման, այդ համակարգերի  արդիականացման նպատակով (ավելացված արժեքի հարկ, աշխատանքի վարձատրության և դրան հավասարեցված վճարումներ, աշխատանքների և ծառայությունների ձեռք բերում), միաժամանակ 8,880.0 հազար դրամ ուղղելով ՀՀ պահուստային ֆոնդ:


Այդ կապակցությամբ հայտնում ենք.


1. ՀՀ կառավարության 04/05/2017թ. N 526-Ն որոշմամբ հաստատված կարգի 23-րդ կետի 5-րդ ենթակետի բ պարբերության համաձայն՝ հրատապության հիմքով պայմանավորված մեկ անձից գնումները նախագծում նշված կազմակերպությունը կարող է կատարել ընդհանուր կառավարումն իրականացնող լիազորված մարմնի ղեկավարի որոշմամբ անհետաձգելի համարված դեպքերում:  


Ելնելով վերոգրյալից՝ առաջարկում ենք նախագծի 3-րդ  և 4-րդ կետերը շարադրել հետևյալ բովանդակությամբ.


3․   Սահմանել, որ «Ոստիկանության տեսալուսանկարահանող էլեկտրոնային համակարգերի կառավարման կենտրոն»  պետական ոչ առևտրային կազմակերպության կողմից  մինչև տեխնիկական վերահսկողության էլեկտրոնային համակարգերի  կառավարման, շահագործման և տեխնիկական սպասարկման աշխատանքների անընդհատությունն ապահովելու նպատակով ապրանքների, աշխատանքների ու ծառայությունների գնման համար մրցույթների արդյունքում հաղթող ճանաչված մասնակիցների հետ համապատասխան գնման պայմանագրերի կնքումը նշված գնման առարկաների ձեռքբերումը Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածով հաստատված կարգի (այսուհետ՝ կարգ) 23-րդ կետի 5-րդ ենթակետի «բ» պարբերության հիմքով իրականացնելու դեպքում կարող են չկիրառվել կարգի 21-րդ կետի 1-ին ենթակետի «դ» պարբերության և 71-րդ կետի 1-ին ենթակետի «ա» պարբերության պահանջները:  Ընդ որում սույն կետի՝ 


1) հիման վրա մեկ անձից գնման ձևով կնքված պայմանագրերով նախատեսվում է, որ դրանց գործողությունը դադարում է գնման մրցակցային ձևով կնքված պայմանագրերը ուժի մեջ մտնելու ամսվա վերջին օրվանից, ինչի մասին պատվիրատուն պայմանագրերի կողմերին տրամադրում է համապատասխան ծանուցում.

2) պահանջները գործում են մինչև 2023 թվականի սեպտեմբերի 30-ը:


4. ՀՀ ոստիկանության պետին՝ ապահովել, որ «Ոստիկանության տեսալուսանկարահանող էլեկտրոնային համակարգերի կառավարման կենտրոն»  պետական ոչ առևտրային կազմակերպության կողմից մինչև 2023թ. սեպտեմբերի 30-ը կազմակերպվեն (հայտարարվեն) տեխնիկական վերահսկողության էլեկտրոնային համակարգերի կառավարման, շահագործման և տեխնիկական սպասարկման աշխատանքների անընդհատությունն ապահովման համար անհրաժեշտ ապրանքների, աշխատանքների և ծառայությունների գնման մրցակցային ընթացակարգերը, պայմանով, որ դրանց արդյունքները պետք է ամփոփված լինեն մինչև սույն կետում նշված ժամկետը լրանալը:
	Ընդունվել է

	2. Եթե նախագծի հավելված 5-ում նշված 66161100/2 և 66161100/3 ԳՄԱ կոդերով գնման առարկաների տողերում նվազեցումները կատարվում են կնքված պայմանագրերը ՀՀ կառավարության 04/05/2017թ. N 526-Ն որոշմամբ հաստատված 33-րդ կետի 9-րդ ենթակետով սահմանված կարգավորման՝ երկկողմ համաձայնությամբ լուծելու հիմքով, ապա առաջարկություններ չունենք:
	Ընդունվել է

	3. Նախագծի նախաբանից անհրաժեշտ է հանել «Հայաստանի Հանրապետության կառավարության 2003 թվականի դեկտեմբերի 24-ի N 1937-Ն որոշման 2-րդ կետի» բառերը:
	Ընդունվել է

	4. Նախագծի 2-րդ կետը առաջարկում ենք հանել նախագծից:
	Ընդունվել է


ՀՀ ոստիկանություն
